TOK SAVE LONG BOGENVIL PISAGRIMAN

Asting ting bilong Bogenvil Pis Agriman em long pinisim kros, na pait, nabel hevi
namel long PNG na Bogenvil, natu insait yet long Bogenvil.

Long pinism pait emi no gutpelatasol long sekan tasol. Emi gutpelalong traim pastaim

long stretim ol samting ibin kamapim kros, na pait, nabel hevi. Yumi insait long

Bogenvil imas stretim tupela samting:

1. Ol hevi ibin kirapim pait insait long 1988; na

2. Ol hevi ibin kamap bihain tasol long dispela, naibin kamapim krosinsait long
Bogenvil yet.

Wanem kain Agriman long pinisim pait imas karamapim tu ol rot bilong kirapim

Administresen bilong Bogenvil.

Long 1999, ol lida bilong Bogenvil ibin luksave long as ting ting bilong kros, na pait na

bel hevi. Dispelawok bilong ol lida | karamapim planti samting:

1. Ol bikpelahevi (Basic Grievance) bilong giraun, environmen, na pasim tumbuna;

2. Ol strongpelating ting bilong ol planti long ol lain Bogenvil long kamapim bruk lus;

3. Ol kros nabeli hevi namel long ol Bogenvil pipol, natu kros nabel hevi namel
sampela bilong ol long bruk lus;

4. Ol bagarap long olgeta properti long ol kampani na plantesen insait long Bogenvil, na
tu ol bagarap long ol rot, na brij, naskul, na haus sik, na helt senta long Bogenvil;

5. Bagarap long rot bilong kisim moni insait long Bogenvil, (Gavaman ino inap long
kisim bikpela takis moni bilong en);

6. Bogenvil Administresen ino gat inap wokman nawok meri inap long wokim gutpela
wok bilong gavaman.

Long stretim ol dispelahevi antap, ol lidaibin kamap wantaim tupela bikpelating ting.

1. Referendum long bruk lus bai kamap, tasol bihain;

2. Strongpela autonomy (self gavaman) bilong Bogenvil bai kamap pastaim long
referendum.

Asting ting bilong tupela bikpela tingting antap | ol sem:

1. Autonomy bai givim pawalong Bogenvil long stretim ol bikpela hevi antap (Basic
Grievances). Dispelal min Bogenvil bai gat pawalong ronim ol wok gavaman long
giraun, mining, diwai, environment, foren invesmen, na pasin tumbuna;

2. Long ronim referendum long bruk lus bihain ino inap pasim bruk lus - emi ken kamap
bihain, long taim sekan nawanbel i kamap insait long Bogenvil;

3. Tupelabikpelating ting (autonomy nareferendum) bai | halivim yumi ol lain
Bogenvil long sanapim strongpela wok bisnis nawok gavman.

Bogenvil Pis Agiman | bin kamap bihain long 23 kivung namel long mun Jun 1999 na
mun August 2001, namel long PNG na Bogenvil. Insait long Agriman PNG ibin tok orait
long kamapim senisinsait long Mama Lo bilong PNG (Konstitusen) long kirapim
referendum na autonomy.



Insait long autonomy igat planti hap:

1. Ol pipol bilong Bogenvil inap long makim nem bilong Gavaman bilong Bogenvil, na
ol bun (struktur) bilong gavaman, narot bilong ronim gavaman bilong Bogenvil yet.

2. s isi Bogenvil bai kism ol kain kain pawa blong ronim wok bilong gavaman;

3. Bogenvil bai gat pawa bilong strongim rot bilong Gavaman long kisim ol takis moni
Insait long Bogenvil sapos wok bisnisis kirap gut. Inap long dispelataim, Bogenvil
Gavaman bai kisim halivim ikam long Nesenal Gavaman natu long ol donor Kantri.

4. Bogenvil inap sananapim ol Kot, Administresen, Polis, na haus kalabus bilong ol yet.

Long referendum long bruk [us, em bai samtimg bilong ol lain Bogenvil tasol, na bai ino
inap kamap pastaim long tenpela krismas, natu imas kamap pastaim long 15 krismas.
PNG Paliman bai igat pawa bilong oratitim vot bilong Bogenvil insait long referendum.

PNG Paliman bai ino inap senisim ol tok tok bilong autonomy na referendum insait long
Mama Lo bilong PNG (Konstitusen). Bogenvil Gavaman bai imas givim orait pastaim.

Pis Agriman emi karamapim rot bilong ol lain BRA na Resistans long rausim ol masket
bilong ol. Natu emi karamapim rot bilong ol lain PNG Sekuriti Fos (PNGDF na Polis
Riot Skwod) long lusim Bogenvil. Ol lain PMG na United Nasen bai stap long halivim
long wok bilong rausim masket.

Ol dispela antap (rausim masket na Sekuriti Fos bai lusim Bogenvil) | save go wantaim

long ol narapela samting long sanapim belisi. (Long tok Inglis oli kolim

‘demilitarisation’.) Ol narapela samting ananit long demilitarisation | olsem:

1. Bai igat strongpela banis o tambu istap long Sekuriti Fosino inap kam bek insait long
Bogenvil long laik bilong ol yet;

2. Bogenvil Polisino inap sanapim wanpela Riot Skwod;

3. Wan wan grup long Bogenvil (BRA na BRF tu) bai oli maswok bung wantaim long
sanapim autonomous Gavaman.

Pis Agriman igat rot bilong kamapim nupela wok bung wantaim namel Bogenvil na
PNG. Natu, nupelawe bilong sanapim na ronim Gavaman bilong Bogenvil yet long
halivim Bogenvil long kamapim gutpela sindaun.

Bipo Pis Agriman | ken karim kai kai, PNG Paliman imas kamapim senislong Mama Lo
bilong PNG (Konstitusen). Bai igat bikpelawok bilong ol lain bilong Bogenvil kamapim
hariap, long askim olgeta Memba bilong PNG Paliman long oraitim ol senisinsait long
Mama Lo. Dispelal ken kamap sapos Bogenvil inap kamapim kwiktaim mamalo bilong
Bogenvil autonomos Gavaman yet (Bogenvil Konstitusen), natu hariapim ol wok bilong
rausim ol masket.

Bihain long ol senislong Mama Lo bilong PNG, gutpela bilong Agriman na senislong
Mama Lo bai hangamap long ol gutpela na strongpelawok bilong ol lain Bogenvil yet.

